
Lei 6/1999, do 1 de setembro, do audiovisual de Galicia’.

A Comunidade Auténoma de Galicia, en virtude do disposto pola Constitucion espafiola no
seu titulo VIII, capitulo IlI, artigos 148.117° e 149.1.27° 2 e 3; no Estatuto de autonomia de
Galicia, titulo II, capitulo I, artigos 2719, 32 e 34; no Real decreto 2434/1982, do 24 de xullo;
nas normas de aplicaciéon da Unién Europea incorporadas 6 ordenamento xuridico espafiol,
como a Directiva 89/552/CEE, sobre coordinacién de disposicions legais, regulamentarias e
administrativas dos estados membros relativas & exercicio de actividades de radiodifusion
televisiva, e o Convenio europeo sobre televisidon transfronteiriza, feito en Estrasburgo o 5 de
maio de 1989, e nos programas europeos de desenvolvemento e apoio & industria audiovisual,
debe e ten a potestade para lexislar sobre esta materia no ambito da Comunidade Auténoma
de Galicia.

Tédolos elementos que conforman o campo do audiovisual estanse situando nun primeiro
plano dentro dos sectores industrial e econdmico en todo o mundo, xerando nas ultimas déca-
das un gran volume de negocio e de emprego directo e indirecto, asi como desenvolvendo de
forma paralela novos sectores do ensino universitario, profesional e de investigacidn; por iso,
dentro da Comunidade Auténoma de Galicia estes acontecementos tefien que terse en conta
e regularse por unhas liflas fundamentais que poidan servir como marco normativo, para o seu
posterior desenvolvemento regulamentario.

Doutra banda, é necesario articula-los mecanismos para que tédolos galegos poidan ter acce-
so a un sector audiovisual que favoreza o aumento e a mellora das slas capacidades e posibi-
lidades de informacién e comunicacién, obxectivo promovido e apoiado pola Xunta de Galicia
e polos seus departamentos, procurando unha politica coordinada que contribla dun xeito
decisivo & integracién da sociedade galega no contexto da sociedade da informacién europea.

Asi mesmo, sempre con respecto a liberdade de expresién e creacion, compre establecer uns
principios inspiradores do sector audiovisual galego que respecten os principios recollidos na
Constitucion e no Estatuto de autonomia, que serdn harmodnicos co marco lexislativo vixente,
e establezan as canles para o desenvolvemento das competencias que na materia lle corres-
ponde &4 Comunidade Auténoma.

Por iso, tendo en conta a importancia cultural e econémica do sector audiovisual, cdmpre que
se estimule e se potencie o crecemento e o desenvolvemento deste sector estratéxico coa
creacion dun marco legal que lles permita 6s cidadans expresarse cos medios oportunos den-
tro do noso espacio audiovisual e cultural.

Considérase axeitado crear un consorcio das diversas administracions, autondmica, local e
institucional, e de institucidns e empresas que una esforzos para a potenciacién da industria
audiovisual galega e que propicie a implicacién e colaboracidén doutras administraciéns, insti-
tucions e empresas publicas e privadas para o mesmo fin.

Quérese, 6 mesmo tempo, darlle un pulo mais é Consello Asesor das Telecomunicacions e
do Audiovisual de Galicia, por consideralo un mecanismo que impulsa a sociedade de Galicia
na mellora e no prestixio do seu sector audiovisual, creando a Comisién do Usuario, asi como

1 Publicada no DOG num. 174, do 8 de setembro de 1999.

propiciando o autocontrol dos axentes do sector no respecto 6s principios que rexen a sUa
actividade, e cara 6 axeitado respecto do publico destinatario da sua actividade, 6 tempo que
se establece a posibilidade de utilizaciéon de mecanismos arbitrais de resoluciéon de conflictos
que poidan xurdir entre particulares.

Por todo o exposto, o Parlamento de Galicia aprobou e eu, de conformidade co artigo 13.21 do
Estatuto de Galicia e co artigo 24 da Lei/1983, do 23 de febreiro, reguladora da Xunta e do seu
presidente, promulgo en nome de El-Rei a Lei do audiovisual de Galicia.

Capitulo |

Disposicidns xerais
Artigo 1°.-Obxecto da lei.

1. Esta lei establece, no exercicio das competencias que lle son propias 4 Comunidade Auténoma,
no ambito territorial de Galicia, os principios xerais e as lifias de accién institucional no sector
audiovisual, asi como os seus mecanismos de fomento.

2. E obxecto desta lei regula-la actividade cinematogréafica e audiovisual (videograma) e o
apoio a produccion, comercializacién e difusion de cine e video galegos, e en galego, asi como
as relaciéns destes cos outros medios audiovisuais.

3. Os poderes publicos de Galicia recofiecen a importancia cultural, econémica e social das
actividades cinematograficas e do audiovisual, do papel que poden desempefiar como creacién
artistica, informacion, coflecemento e imaxe de Galicia, a prol da consecuciéon da normaliza-
cién cultural e lingiistica de Galicia, polo que os consideran sector estratéxico e prioritario.

4. Consecuentemente, os poderes publicos optan por fomenta-la actividade cinematogréfica e
a produccién audiovisual galegas, a sia comercializacién e difusién, asumindo as competencias
destas actividades en Galicia, asegurando o seu cumprimento e coordinando as relaciéns entre
cine, video e television en Galicia e espallando o seu cofiecemento no interior e no exterior.

5. Para os efectos desta lei, enténdese por sector audiovisual o conxunto de actividades que
utilizan como canle de desenvolvemento e transmisién da mensaxe os medios auditivos e
visuais.

6. Para os conceptos xerais de longametraxe, curtametraxe, publicitario, comercial ou video-
grama témanse como referencia as normas de trasposicion das directivas da Unién Europea.

Artigo 2°.-Ambito de aplicacion.

Esta lei aplicaselles 6 sector audiovisual de Galicia, a aquelas empresas ou persoas que pre-
tendan realizar actividades audiovisuais, ds que as instituciéns de autogoberno de Galicia

consideren susceptibles de recibir achegas para o seu fomento e, en xeral, 6s contidos audiovi-
suais, calquera que sexa a tecnoloxia que se utilice para a sua difusién no territorio de Galicia.
Artigo 3°.-Exercicio das competencias propias da Comunidade Auténoma de Galicia.

1. Correspondelle & Xunta de Galicia, a través do seu Goberno e da conselleria que tefa atribui-
das as funcidns na materia obxecto desta lei, o fomento de tdédalas actividades relacionadas
coa creacion, produccién, investigacién e conservacion de obras audiovisuais galegas, asi como
a regulacién da sua difusién dentro das normas basicas do Estado.

2. Correspondelle 6 Consello da Xunta de Galicia:

a) A definicidn da politica xeral da Xunta de Galicia no campo do audiovisual.

b) A aprobacién dos regulamentos necesarios para o desenvolvemento desta lei.

) A coordinacién das actividades dos 6rganos dependentes da conselleria competente no audio-
visual coas dos restantes departamentos da Xunta de Galicia a través dunha comision, coa de-
pendencia organica, composicién e competencias que se determinaran regulamentariamente.
3. Correspondelle & conselleria competente no audiovisual, no ambito das slas competencias:
a) A proposta de definicidn da politica xeral da Xunta de Galicia na materia audiovisual.

b) A execucién de programas e acciéns para o desenvolvemento do sector audiovisual.

c) A elaboracion do anteproxecto de orzamentos na materia audiovisual.

d) A elaboracién dos proxectos de regulamentos de desenvolvemento desta lei.

e) O control do cumprimento da normativa xeral do audiovisual no ambito da Comunidade
Auténoma de Galicia.

Artigo 4°.-Principios xerais da actividade audiovisual?

As actividades recollidas nesta lei basearanse nos seguintes principios:

a) O respecto e a defensa dos principios que informan a Constitucién Espafiola e o Estatuto
de autonomia de Galicia e dos dereitos e das liberdades que neles se recofiecen e garanten.

b) A promocidn e difusién da cultura e lingua galegas, asi como a defensa da identidade de
Galicia.

2 Redaccién do artigo 4 dada pola Lei 9/2011, do 9 de novembro, dos medios publicos de comunicacién audivisual de Galicia (DOG nim. 239, do 16 de
decembro de 2011).

EA XUNTA
8d DE GALICIA



| Paxina 6193

¢) O fomento da producién audiovisual propia e de emisiéns que coadxuven a proxeccion de
Galicia cara ao exterior e de informacién 4s comunidades galegas do exterior.

d) O reflexo do pluralismo ideoléxico, politico, cultural e social de Galicia.

e) O respecto & dignidade humana, ao honor, & intimidade persoal e & propia imaxe.

f) A promocidn activa da igualdade entre homes e mulleres, que inclie a igualdade de trato
e de oportunidades, o respecto & diversidade e & diferenza, a integracién da perspectiva de
xénero, o fomento de accidns positivas e o uso da linguaxe non sexista.

g) A protecciéon da xuventude e da infancia.

h) A obxectividade, imparcialidade, veracidade e neutralidade informativa, asi como o respecto
a liberdade de expresion e & formacién dunha opinién publica plural.

i) A separacién entre informacions e opinidns, a identificacion de quen sostén estas Ultimas e
a sua libre expresion dentro dos limites constitucionais e estatutarios.

j) A garantia da maxima continuidade na prestacién do servizo e a plena cobertura do conxunto
do territorio.

k) A procura do desenvolvemento do sector audiovisual desde o punto de vista da mellora da
sUa contribucién & economia da comunidade auténoma.

1) A garantia do dereito das persoas con discapacidade ao acceso de forma efectiva aos conti-
dos emitidos.

m) A garantia dos dereitos dos consumidores e usuarios en relacién coa programacion, coa
publicidade e coas outras modalidades de promocién comercial.

n) O fomento do cofiecemento dos valores ecoldxicos e do respecto e da proteccion do medio
ambiente».

Artigo 5°.-Principios xerais da accion institucional®.

1. A Xunta de Galicia recofiece o caracter estratéxico e prioritario do sector audiovisual pola
sUa importancia cultural, social e econdmica, como instrumento para a expresién do dereito &
promocion e divulgacion da cultura de Galicia, da sua historia e da sua lingua, como datos de
autoidentificacion.

2. Os poderes publicos de Galicia promoveran as actividades do sector audiovisual galego,
tanto publico coma privado, mediante mecanismos que fomenten a sua presenza.

3 Redaccién do artigo 5 dada pola Lei 9/2011, do 9 de novembro, dos medios publicos de comunicacién audivisual de Galicia (DOG ndm. 239, do 16 de
decembro de 2011).

3. Os poderes publicos garanten e promoven o pluralismo cultural no audiovisual, potenciando
o sector mediante o apoio a iniciativas educativas, profesionais e industriais.

4. Os poderes publicos impulsaran a producién propia da programacién de radio e television de
forma que esta abranga a maioria dos programas difundidos nas canles xeralistas.
Artigo 6°.-Lifias fundamentais das accidns institucionais.

A Administracién da Comunidade Auténoma de Galicia manterd as seguintes liflas fundamen-
tais de actuacién no sector audiovisual:

1) Impulsa-la politica integral de coordinacién do sector audiovisual en Galicia, baseada nas
seguintes medidas:

a) A coordinacion entre os diferentes departamentos da Xunta de Galicia e organismos
dependentes.

b) A coordinacién no conxunto das administracions publicas, organizaciéns empresariais e pro-
fesionais e outras entidades relacionadas co sector.

) A adopcion das medidas necesarias para a coordinacién das accidéns da Comunidade en ma-
teria audiovisual coas accions que promovan o Estado espaiiol e a Unién Europea en relacion

co sector audiovisual.

2) Favorece-la promocién da cultura e lingua galega dentro e féra de Galicia, en especial na-
quelas zonas nas que existan comunidades galegas no exterior.

3) Promove-la coordinacion técnica no sector audiovisual, facilitando o avance das novas
tecnoloxias.

4) Conservar e potencia-lo patrimonio audiovisual de Galicia.
5) Favorece-la competencia e a presencia internacional das empresas galegas.

6) Incentiva-la produccién propia de animacion, con axudas especificas 6s establecementos de
produccién, e a creacion, en particular, por parte dos debuxantes e humoristas galegos.

7) Estudiar formas de apoio 6s establecementos técnicos de Galicia que sirvan para desenvol-

ve-la actividade cinematografica e audiovisual, de forma que se cubran as necesidades neste
eido e se impulse a produccion propia, capacitando nas técnicas apropiadas.

Artigo 7°.-4.

4 Artigo 7 derrogado pola disposicion derrogatoria tnica da Lei 9/2011, do 9 de novembro, dos medios publicos de comunicacién audivisual de Galicia (DOG
num. 239, do 16 de decembro de 2011).

Capitulo/ll

Actividades de fomento do sector audiovisual
Artigo 8°.-Dos obxectivos das actividades de fomento®.
As accidns de fomento do sector audiovisual en Galicia terdn os seguintes obxectivos:
a) Promover un mellor cofiecemento da historia, da arte, da literatura, da musica, das produ-
ciéns culturais e, en xeral, da realidade social galega a través das produciéns cinematograficas

e audiovisuais.

b) Promover e potenciar o ensino do audiovisual e das novas tecnoloxias interactivas na prac-
tica docente da educacion.

¢) Promover e potenciar a actividade profesional no sector audiovisual dentro do seu territorio.

d) Fomentar a actividade empresarial e a creacién de emprego no sector audiovisual, especial-
mente de actores e actrices e mais de técnicos.

e) Impulsar a producién propia da programacion da radio e televisién de forma que esta abran-
ga a maioria dos programas difundidos nas canles xeralistas.

f) Producir, editar e difundir un conxunto de canles de radio, television e servizos de informa-
cién en lifla con programacions diversas e equilibradas para todo tipo de publico, cubrindo
todos os xéneros, destinadas a satisfacer as necesidades de informacion, cultura, educacién e
entretemento da sociedade e a preservar o pluralismo nos medios de comunicacion.

g) Promover a investigacion e o desenvolvemento tecnoléxico no sector audiovisual.

h) Promover a utilizacién do idioma galego mediante o seu uso nos medios audiovisuais, espe-
cialmente apoiando a sua utilizacién en salas de exhibicién e promovendo a asistencia a estas
en municipios de mais de 35.000 habitantes.

i) Promover a utilizacién dos medios audiovisuais entre os cidadans discapacitados.

j) Divulgar as obras audiovisuais galegas no propio territorio, no do Estado espafiol, no de
Portugal, no da Unién Europea e en todos os territorios onde existan comunidades galegas».

5 Redaccién do artigo 8 dada pola Lei 9/2011, do 9 de novembro, dos medios publicos de comunicacion audivisual de Galicia (DOG nim. 239, do 16 de
decembro de 2011).

Artigo 9°.-Potenciacién das accidns institucionais: do Consorcio Audiovisual de Galicia.

1. Para a potenciacion institucional das accions tendentes 6 desenvolvemento do sector au-
diovisual de Galicia, as administracidns e entidades interesadas conviran a constitucién do
Consorcio Audiovisual de Galicia.

2. A conselleria competente en materia audiovisual promovera a constitucion do devandito
consorcio, con personalidade xuridica propia e plena capacidade de obrar para o cumprimento
dos seus fins.

3. O devandito consorcio terd a condicién de entidade de dereito publico de caracter interad-
ministrativo e contard cun patrimonio propio.

4. Neste consorcio poderan participar entidades privadas sen animo de lucro que persi-
gan os fins de interese publico concorrentes cos das administraciéns e entidades publicas
consorciadas.

5. O consorcio financiarase con achegas das entidades que o constitian, sen prexuizo dos de-
mais medios econdmicos que lle correspondan conforme o seu réxime xuridico.

6. O consorcio promovera a formalizacion de convenios de colaboracién con fundaciéns, aso-
ciacions e empresas que tefian interese no desenvolvemento do sector audiovisual galego.
Asemade, promovera a creacién dunha oficina do audiovisual (film comission) para fomentar
e facilita-las rodaxes en Galicia.

Capitulo Il

Da exhibicion
Artigo 10°.-Promocion e difusion.
1. A Xunta de Galicia promovera a difusidn de obras audiovisuais galegas e coproducciéns nas
salas de exhibicién cinematograficas da Comunidade Auténoma de Galicia, asi como en cine

clubs, entidades privadas sen animo de lucro, asociacions, centros educativos, hospitais e or-
ganismos de asistencia social que lles oferten sesions de cine s seus usuarios.

2. A Xunta de Galicia velarad porque a produccién cinematografica galega estea presente na
cota de exhibicions de filmes dos estados membros da Unidn Europea.

Artigo 11°.-Axudas.

Co fin de procura-la pervivencia das salas de exhibicién cinematografica sitas nas zonas rurais

ou de baixa rendibilidade, a Xunta de Galicia fomentara a exhibicion de cine mediante axudas,
outorgadas conforme os criterios que se determinen regulamentariamente.

Artigo 12°.-Cualificacion e inspeccion.

A Xunta de Galicia adoptard as medidas oportunas para que a exhibicion de obras e demais
contidos audiovisuais nos medios de difusién da Comunidade Auténoma respecten a lexis-
lacidn vixente, exercendo funcidns de cualificacidon e inspeccién en coordinacion co Consello
Asesor das Telecomunicacions e do Audiovisual de Galicia.

Capitulo IV

Do Consello Asesor das Telecomunicacions e do Audiovisual de Galicia
Artigo 13°.-Consello Asesor das Telecomunicaciéons e do Audiovisual de Galicia.

1. O Consello Asesor das Telecomunicacidns e do Audiovisual configirase como un érgano de
integracion e participacion das institucions, empresas, axentes e entidades directamente re-
lacionadas cos referidos sectores, operadores e usuarios, que actuara con caracter consultivo
e asesor para a administracion e de mediacion para a arbitraxe e o autocontrol entre os que
voluntariamente se sometan a estes procedementos.

2. Asi mesmo, o consello propiciara funciéns de arbitraxe e autocontrol en relacién cos con-
tidos dos medios de difusion audiovisuais especificos do ambito da Comunidade Auténoma,
sempre que o soliciten as partes.

3. O consello funcionara en pleno, comisién permanente e a través das comisions do audio-
visual, de usuarios e operadores e do cine de Galicia e, asi mesmo, de cantas decida crea-lo
propio consello dentro das sias competencias.

4. O réxime de funcionamento e composicién do consello establecerase regulamentariamente
procurando a representacion das institucions, sectores profesionais e empresariais e usuarios
relacionados cos servicios de telecomunicaciéns e audiovisual.

5. O consello, a través da stia comision permanente, elaborard un informe anual, de caracter
publico, sobre a actividade dos respectivos sectores no dmbito da Comunidade Auténoma.

6. O Consello Asesor das Telecomunicacidns e do Audiovisual encargarase da coordinacién e
relacién cos organismos e entes homélogos do dmbito do Estado e das outras comunidades
auténomas, dentro das materias da stia competencia.

Artigo 14°.-Funcidns de arbitraxe®.

1. O Consello Asesor das Telecomunicacions e do Audiovisual exercera funcidns de arbitraxe
co fin de garantirlles aos usuarios unha oferta de servizos competitivos, nos supostos de

6  Redaccién do artigo 14 dada pola Lei 9/2011, do 9 de novembro, dos medios publicos de comunicacién audivisual de Galicia (DOG num. 239, do 16 de
decembro de 2011).

situacions de dominio de mercado que afecten as relacidns entre os diferentes axentes vincu-
lados & prestacién do servizo dunha determinada demarcacion na rede de cable, sempre que a
cuestion lle fose sometida polos interesados.

2. No desenvolvemento desta funcion, o Consello Asesor das Telecomunicaciéns e do
Audiovisual axustarase ao procedemento previsto nos artigos 11 e seguintes do Real decreto
1994/1996, do 6 de setembro, polo que se aproba o Regulamento da Comisién do Mercado das
Telecomunicacidns, e, subsidiariamente, na Lei estatal 60/2003, do 23 de decembro, regulado-
ra do réxime xuridico da arbitraxe.

3. En todo caso, 0 sometemento a esta arbitraxe terd para os interesados a eficacia prevista no
artigo 11 da devandita Lei estatal 60/2003, do 23 de decembro, reguladora do réxime xuridico
da arbitraxe.

Artigo 15°.-Das comisidns.

1. Cada unha das comisiéns integrara a representaciéon mais fidedigna, cualificada e directa dos
axentes de cada sector, da administracién e das partes relacionadas cos productos deles, asi
como aquela emanada da propia permanente do consello asesor.

2. As comisions informaran a conselleria competente na materia sobre as cuestions que pui-
desen afecta-la normativa relacionada cos contidos audiovisuais e a publicidade de calquera
dos medios de difusion que emiten para a comunidade auténoma de Galicia, en relacién co al-
cance das propias competencias e co cumprimento dos dereitos fundamentais e da normativa
xeral de aplicacidén no sector, con especial atencion & proteccion dos menores.

3. O consello asesor propiciard tamén como tarefa inmediata a creaciéon da Comisién do Cine
de Galicia para contribuir 6 mellor e mais directo asesoramento & Xunta de Galicia en canto
a medidas, plans, acciéns, programas e proxectos de apoio e pulo é antedito sector e no que
se refira a creacion, produccion, realizacion, distribucion, dobraxe e exhibicién de productos
audiovisuais.

4. As comisiéns contribuirdn, en colaboracion cos operadores implicados, a propiciar férmulas
e vias en favor do uso do galego nas diferentes redes e medios de difusién audiovisual.

Disposicidns adicionais

Primeira.-A Comunidade Auténoma de Galicia exercera as competencias que lle correspondan
segundo o que establezan as leis estatais en materia de televisidn local por ondas terrestres
e de telecomunicacions por cable e desenvolveraas regulando expresamente os contidos au-
diovisuais que tefian que ser difundidos por calquera sistema de telecomunicaciéns dentro do
territorio da comunidade auténoma.

Asi mesmo, por decreto do Consello da Xunta crearase o rexistro de empresas, asociacions de
profesionais do sector, asociaciéns de usuarios e grupos operadores con ambito de actuacién
na comunidade auténoma de Galicia’.

Segunda?®

Terceira®

Cuarta.-O Centro Galego das Artes da Imaxe rexerase a través do disposto no seu decreto de
creacion e regulacion e dotarase de plena capacidade para o cumprimento dos seus fins, res-
pectando o establecido no artigo 4 e concordantes desta lei.

Disposicion derrogatoria

Quedan derrogadas todas aquelas disposiciéns de igual ou menor rango no que se opofian ou
contradigan o disposto nesta lei.

Disposicidns derradeiras™
Primeira.-Facultase o Consello da Xunta para o desenvolvemento regulamentario desta lei.

Segunda.-Esta lei entrara en vigor ¢ dia seguinte da sua publicacidn no Diario Oficial de Galicia.

Santiago de Compostela, un de setembro de mil novecentos noventa e nove.

Manuel Fraga Iribarne
Presidente

7 Disposicién adicional primeira desenvolvida polo Decreto 5/2003, de 9 de enero, polo que se crea o Rexistro do Sector Audiovisual de Galicia

8  Disposicion adicional segunda derrogada pola disposiciéon derrogatoria tnica da Lei 9/2011, do 9 de novembro, dos medios publicos de comunicacién
audivisual de Galicia (DOG niim. 239, do 16 de decembro de 2011).

9 Disposicién adicional terceira derrogada pola disposicién derrogatoria tnica da Lei 9/2011, do 9 de novembro, dos medios publicos de comunicacidn
audivisual de Galicia (DOG niim. 239, do 16 de decembro de 2011).

10  Normas regulamentarias de desenvolvemento da lei:
-Decreto 5/2003, de 9 de enero, polo que se crea o Rexistro do Sector Audiovisual de Galicia.
-Decreto 276/1999, de 21 de octubre, polo que se regula a composicidn e as funciéns do Consello Asesor de Telecomunicaciéns e Audiovisual de Galicia.

